
Скопје,  јули  2006 година

Врз основа на член 50, став 1 точка 3 од Законот за локална самоуправа (“Службен весник на РМ” број 05/02) и член 52 став 1 од Статутот на Општина Аеродром (“Службен гласник на Град Скопје” број 07/05) Градоначалникот  на Општина Аеродром, донесе
Р Е Ш Е Н И Е
за објавување на Одлуката за изменување на  Одлуката за именување на членови на училишните одбори во основните училишта на подрачјето на Општина Аеродром

Се објавува Одлуката за изменување на  Одлуката за именување на членови на училишните одбори во основните училишта на подрачјето на Општина Аеродром, донесена на триесет и четвртата седница на Советот на Општина Аеродром, одржана на 30.06.2006 година.
Број 08-2946/3                                                                         ГРАДОНАЧАЛНИК

03 јули   2006 година                                                        Кирил Тодоровски с.р.
Скопје
Врз основа на член 36 од Законот за локална самоуправа (“Службен весник на РМ” број 05/02), член 24 точка 36 од Статутот на Општина Аеродром („Службен гласник на Град Скопје“ број 07/05), а во согласност со член 57 став 6 од Закон за изменување и дополнување на законот за основно образование („Службен весник на РМ“ број 63/04), Советот на Општина Аеродром на својата  триесет и четврта  седница одржана на ден 30.06.2006 година ја донесе следната
О Д Л У К А 
за изменување на  Одлуката за именување на членови на училишните одбори во основните училишта на подрачјето на Општина Аеродром

Член 1

Со оваа одлука се менува Одлуката за именување на членови на училишните одбори во основните училишта на подрачјето на Општина Аеродром, број 07-1374/1 од 16.11.2005 година, објавена во „Службен гласник на Град Скопје“ број 08-05.
Член 2

За член на Училишниот одбор на ОУ „Ѓорѓија Пулевски“ на Општина Аеродром во Градот Скопје, како претставник на Општина Аеродром се именува ТОНИ ИВАНОВСКИ.
Член 3
Оваа одлука влегува во сила со денот на донесувањето, а ќе се објави во “Службен гласник на Општина Аеродром”.
Број 07-2946/2                                                                 Претстедател на Совет

03 јули  2006 година                                                         на Општина Аеродром

Скопје                                                            проф.д-р Југослав Зиберовски с.р.
Врз основа на член 50, став 1 точка 3 од Законот за локална самоуправа (“Службен весник на РМ” број 05/02) и член 52 став 1 од Статутот на Општина Аеродром (“Службен гласник на Град Скопје” број 07/05), Градоначалникот  на Општина Аеродром донесе
Р Е Ш Е Н И Е
за објавување на Одлуката за формирање на партиципативно тело на Општина Аеродром од областа на урбанизмот 

Се објавува Одлуката за формирање на партиципативно тело на Општина Аеродром од областа на урбанизмот, донесена на триесет и петтата седница на Советот на Општина Аеродром, одржана на 07.07.2006 година.
Број 08-3052/3                                                                         ГРАДОНАЧАЛНИК

11 јули  2006 година                                                         Кирил Тодоровски с.р.
Скопје

Врз основа на член 2 од Одлуката за измена и дополнување на Статутот на Општина Аеродром (“Службен гласник на Општина Аеродром” број 07/06), а во согласност со член 17 точка 5 од Законот за просторно и урбанистичко планирање (“Службен весник на РМ” број 51/05)  Советот на Општина Аеродром на својата триесет и петта седница одржана на 07.07.2006 година, ја донесе следната
О Д Л У К А 
за формирање на партиципативно тело на Општина Аеродром 
од областа на урбанизмот 
член 1
Советот на Општина Аеродром со цел ефикасно спроведување на политиката на планирање и уредување на просторот, формира партиципативно тело од областа на урбанизмот.   
член 2
 Партиципативното тело од областа на урбанизмот брои 9 членови, и тоа:

- Љубиша Јовановски - дипломиран инженер архитект;

- Сашо Стојчески - дипломиран инженер архитект;

- Томче Ѓуровски - дипломиран економист, советник;   

- Јана Илиевска - градежен инженер;

- Мирјана Ефремова - дипломиран инженер архитект;

- Весна Горчилова - градежен инженер;

- Дубравка Ристевска - градежен инженер;

- Офелија Шендова - градежен инженер;

- Миливој Гаревски - градежен инженер.  
член 3
Партиципативното тело ќе ги пренесува ставовите, мислењата и потребите на граѓаните и правните лица, ќе обезбеди стручно следење на спроведувањето на плановите и ќе врши согледување на степенот на реализација на плановите заради подготвување на програма за изработка на урбанистички планови.
член 4
Оваа Одлука стапува во сила со денот на донесувањето, а ќе биде објавена во службен гласник на Општината.
Број 07-3052/3                                                                 Претстедател на Совет

11 јули  2006 година                                                         на Општина Аеродром

Скопје                                                            проф.д-р Југослав Зиберовски с.р.
Врз основа на член 50, став 1 точка 3 од Законот за локална самоуправа (“Службен весник на РМ” број 05/02) и член 52 став 1 од Статутот на Општина Аеродром (“Службен гласник на Град Скопје” број 07/05), Градоначалникот  на Општина Аеродром донесе
Р Е Ш Е Н И Е
за објавување на Одлуката за укинување на Одлуката за 
потврдување на Одлуката за утврдување  на месечни трошоци и надоместоци на членовите на Советот на Општина Аеродром

Се објавува Одлуката за укинување на Одлуката за потврдување на Одлуката за утврдување на месечни трошоци и надоместоци на членовите на Советот на Општина Аеродром, донесена на триесет и шестата седница на Советот на Општина Аеродром, одржана на 19.07.2006 година.
Број 08-3256/10                                                                       ГРАДОНАЧАЛНИК

20 јули  2006 година                                                         Кирил Тодоровски с.р.
Скопје


Врз основа на член 36 од Законот за локална самоуправа (“Службен весник на Република Македонија” број 05/02) и член 24 и 36 од Статутот на Општина Аеродром (“Службен гласник на Град Скопје” број 07/05), Советот на Општина Аеродром на триесет и шестата седница одржана на ден 19.07.2006 година, донесе
О Д Л У К А

за укинување на Одлуката за потврдување на Одлуката за утврдување 
 на месечни трошоци и надоместоци на членовите на Советот на 

Општина Аеродром

член 1

Се укинува Одлуката за потврдување на Одлуката за утврдување на месечни трошоци и надоместоци на членовите на Советот на број 07-1767/2 донесена на 27.04.2006 година.
член 2

Оваа Одлука влегова во сила со денот на донесување, а ќе се објави во “Службен гласник на Општина Аеродром”.
Број 07-3256/9                                                                 Претстедател на Совет

20 јули  2006 година                                                         на Општина Аеродром

Скопје                                                            проф.д-р Југослав Зиберовски с.р.
Врз основа на член 50, став 1 точка 3 од Законот за локална самоуправа (“Службен весник на РМ” број 05/02) и член 52 став 1 од Статутот на Општина Аеродром (“Службен гласник на Град Скопје” број 07/05), Градоначалникот  на Општина Аеродром донесе
Р Е Ш Е Н И Е
за објавување на Одлуката за укинување на Одлуката за потврдување на Одлуката за утврдување  на надоместоци на членовите на Советот на Општина Аеродром за седници на работните тела 

Се објавува Одлуката за укинување на Одлуката за потврдување на Одлуката за утврдување на надоместоци на членовите на Советот на Општина Аеродром за седници на работните тела, донесена на триесет и шестата седница на Советот на Општина Аеродром, одржана на 19.07.2006 година.
Број 08-3256/12                                                                       ГРАДОНАЧАЛНИК

20 јули  2006 година                                                         Кирил Тодоровски с.р.
Скопје

Врз основа на член 36 од Законот за локална самоуправа (“Службен весник на Република Македонија” број 05/02) и член 24 и 36 од Статутот на Општина Аеродром (“Службен гласник на Град Скопје” број 07/05), Советот на Општина Аеродром на триесет и шестата седница одржана на ден 19.07.2006 година, донесе
О Д Л У К А

за укинување на Одлуката за потврдување на Одлуката за утврдување  на надоместоци на членовите на Советот на Општина Аеродром за седници на работните тела
член 1

Се укинува Одлуката за потврдување на Одлуката за утврдување на надоместоци на членовите на Советот на Општина Аеродром за седници на работните тела, број 07-2029/10 донесена на 16.05.2006 година.
член 2

Оваа Одлука влегова во сила со денот на донесување, а ќе се објави во “Службен гласник на Општина Аеродром”.
Број 07-3256/11                                                               Претстедател на Совет

20 јули  2006 година                                                         на Општина Аеродром

Скопје                                                            проф.д-р Југослав Зиберовски с.р.
Врз основа на член 50, став 1 точка 3 од Законот за локална самоуправа (“Службен весник на РМ” број 05/02) и член 52 став 1 од Статутот на Општина Аеродром (“Службен гласник на Град Скопје” број 07/05), Градоначалникот  на Општина Аеродром донесе
Р Е Ш Е Н И Е
за објавување на Одлуката за укинување на Одлуката за потврдување на Одлуката за утврдување месечни трошоци и надоместоци на Градоначалникот и на Претседателот на Советот на Општина Аеродром и на координатори на советнички групи 

Се објавува Одлуката за укинување на Одлуката за потврдување на Одлуката за утврдување месечни трошоци и надоместоци на Градоначалникот и на Претседателот на Советот на Општина Аеродром и на координатори на советнички групи, донесена на триесет и шестата седница на Советот на Општина Аеродром, одржана на 19.07.2006 година.
Број 08-3256/8                                                                       ГРАДОНАЧАЛНИК

20 јули  2006 година                                                         Кирил Тодоровски с.р.
Скопје


Врз основа на член 36 од Законот за локална самоуправа (“Службен весник на Република Македонија” број 05/02) и член 24 и 36 од Статутот на Општина Аеродром (“Службен гласник на Град Скопје” број 07/05), Советот на Општина Аеродром на триесет и шестата седница одржана на ден 19.07.2006 година, донесе
О Д Л У К А 
за укинување на Одлуката за потврдување на Одлуката за утврдување
месечни трошоци и надоместоци на Градоначалникот и на Претседателот на Советот на Општина Аеродром и на координатори на советнички групи 
член 1

Се укинува Одлуката за потврдување на Одлуката за утврдување на месечни трошоци и надоместоци на Градоначалникот и на Претседателот на Советот на Општина Аеродром и на координатори на советнички групи, број 07-2029/12 донесена на 16.05.2006 година.
член 2

Оваа Одлука влегова во сила со денот на донесување, а ќе се објави во “Службен гласник на Општина Аеродром”.
Број 07-3256/7                                                                 Претстедател на Совет

20 јули  2006 година                                                         на Општина Аеродром

Скопје                                                            проф.д-р Југослав Зиберовски с.р.
Врз основа на член 51 од Законот за локална самоуправа (“Службен весник на РМ” бр.05/02) и член 54 од Статутот на Општина Аеродром (“Службен гласник на град Скопје” бр.07/05), Градоначалникот на Општина Аеродром на ден 24.07.2006 година го донесе следното 

Р Е Ш Е Н И Е

1. Се запира објавувањето на Одлуката за утврдување на месечните трошоци и надоместоци на членовите на Советот на Општина Аеродром за седници на Советот, донесена на триесет и шестата седница  на Советот на Општина Аеродром, одржана на 19.07.2006 година.
2. Ова решение стапува во сила со денот на објавувањето.
О б р а з л о же н и е
На XXXVI седница на Советот на Општина Аеродром, одржана на 19.07.2006 година, како точка на дневниот ред  беше разгледана Одлука за утврдување на месечните трошоци и надоместоци на членовите на Советот на Општина Аеродром за седници на Советот,  предложена од страна на Комисијата за мандатни и имунитетни прашања, избор и именувања при Советот на Општина Аеродром. Советот предложената одлука ја изгласа и донесе со мнозинство гласови. 
Одлуката се повикува на член 43 став 1, в.в. со член 45 од Законот за локална самоуправа ( “Сл. весник на РМ” број 05/02), кој ги регулира правата  и должностите на членовите на Советот и тоа правото да присуствуваат и да учествуваат во работата на Советот и на неговите постојани и повремени комисии. 
Членот 45 од Законот за локална самоуправа се однесува на регулирање на надоместоците на членовите на Советот и предвидува  право  на надомест  за присуство на седници  и надоместок на патните и дневните трошоци.
 Одредбите од Статутот на Општина Аеродром наведени како основ за донесување на оваа одлука, се однесуваат на можноста за формирање на постојани и привремени комисии на Советот, за прашањата по кои истите расправаат, а во член 46 од Статутот е определена надлежноста на Комисијата за мандатни и имунитетни прашања. Меѓу другото со овој член е предвидено дека Комисијата определува плати, надоместоци, и други примања на избраните и именуваните лица како и ја определува висината на надоместокот на патните и дневните трошоци на членовите на советот, како и трошоци направени во извршувањето на задачите што ги доверил Советот.
 По однос на цитираните одредби од Статутот на Општина Аеродром, како подзаконски акт истиот  треба да е во согласност пред се со одредбите на Законот за локалната самоуправа, бидејќи во овој закон како и со останатите законски прописи  веќе се утврдени основите по кои членовите на Советот го остваруваат своето право на надоместок. 
 Со членот 3 од Одлука за утврдување на месечните трошоци и надоместоци на членовите на Советот на Општина Аеродром, се предвидува  на членовите на советот  да им се исплатува надоместок во висина од 900,00 денари месечно. 
Членот 4 од одлуката, предвидува на членовите на советот за присуство на секоја седница, да им се исплатува дневни трошоци во висина од 900,00 денари за присуство на седница. 
Член 100 од Законот за локална самоуправа (“Службен весник на РМ” број 05/02), предвидува дека надоместокот за патни и дневни трошоци на членовите на советот, ќе се утврдуваат според прописите за државните службеници. 
 Со оглед на погорецитираната законска одредба, доследната примена на член 62 од Законот за државни службеници, (“Службен весник на РМ” број 108/05) (Пречистен текст), државниот службеник има право на други надоместоци, меѓу кои се и патните и дневни трошоци за службени патувања во земјата и странство, чија што висина се утврдува со Законот за извршување на буџетот на РМ. Исто така за превоз до и од работа, следува надоместок за патни трошоци  само доколку живеалиштето е одалечено  над 2,5 километри од работното место.
Член 12 од Законот за извршување на буџетот на РМ за 2006 година, (“Службен весник на РМ” број 120/05), предвидува надоместок за превоз до и од работното место да се исплати во случај кога местото на живеење е одалечено над 2,5 км од работното место.  
Член 15 од истиот закон, утврдува, надоместокот за дневница без трошоци за ноќевање да изнесува 800 денари. Доколку патувањето траело повеќе од 12 часа, се исплатува целата дневница, а за патување во траење од 8 до 12 часа се исплатува 50% од утврдениот износ од 800 денари. 
Во донесената одлука, како дневен трошок на членовите на советот им е утврден износ од 900,00 денари за присуство на седница, што е спротивно на предходно цитираните законски норми. Воедно одлуката предвидува на членовите на Советот да се исплати надоместок од 900 денари, при што со истата не е јасно дефинирано за што надоместокот ќе се исплатува, но имајќи ги предвид предходните одлуки донесени на Совет, со кој се регулираат надоместоците, ако се претпостави дека овој член се однесува на патните трошоци, тогаш со оваа одлука се предвидува надомест за патни трошоци да се исплатува и на советниците чие што место на живеење е  поблиску од предвидените 2,5 километри од седиштето на општината, што е во спротивност со примената на членот 62 од Законот за државни службеници и членот 12 од Законот за извршување на буџетот на РМ за 2006 година.
Членот 5 од Одлуката предвидува дека истата ќе се применува од 01.07.2006 година, иако е донесена на 19.07.2006 година. Согласно член 52 од Уставот на Република Македонија, законите и прописите се објавуваат пред да влезат во сила. Во став 3 од истиот член се предвидува дека законите и прописите не можат да имаат повратно дејство, освен по исклучок, во случаи кога тоа е поповолно за граѓаните. На ова е укажано од страна на Уставниот суд во Одлуката  У. бр.130/2005 од 08.03.2006 година
  Со оглед на сето погоре изнесено, очигледно е дека донесената одлука е во спротивност со член 52 од Уставот на РМ, бидејќи не станува збор за примена на повратно дејство на пропис кој е поповолен за граѓаните, туку за пропис преку кој определена група се стекнува со поголеми привилегии, како и со погорецитираните законски одредби, поради што донесувам решение како во диспозитивот.    
Број 08-3486/1                                                                       ГРАДОНАЧАЛНИК

24 јули  2006 година                                                         Кирил Тодоровски с.р.
Скопје
Врз основа на член 51 од Законот за локална самоуправа (“Службен весник на РМ”бр.05/02) и член 54 од Статутот на Општина Аеродром (“Службен гласник на град Скопје” бр.07/05), Градоначалникот на Општина Аеродром на ден 24.07.2006 година го донесе следното 

Р Е Ш Е Н И Е

3. Се запира објавувањето на Одлуката за утврдување на надоместоци на членовите на Совет на Општина Аеродром за седници на работните тела, донесена на триесет и шестата седница  на Советот на Општина Аеродром, одржана на 19.07.2006 година.
4. Ова решение стапува во сила со денот на објавувањето.
О б р а з л о же н и е
На XXXVI седница на советот на Општина Аеродром, одржана на 19.07.2006 година, како точка   на дневниот ред  беше разгледана на Одлуката за утврдување на надоместоци на членовите на Совет на Општина Аеродром за седници на работните тела, предложена од страна на Комисијата за мандатни и имунитетни прашања, избор и именувања при Советот на Општина Аеродром. Советот предложената одлука ја изгласа и донесе со мнозинство гласови. 
Одлуката се повикува на член 43 став 1, в.в. со член 45 од Законот за локална самоуправа ( “Сл. весник на РМ” број 05/02), кој ги регулира правата  и должностите на членовите на Советот и тоа правото да присуствуваат и да учествуваат во работата на Советот и на неговите постојани и повремени комисии. 
Членот 45 од Законот за локална самоуправа се однесува на регулирање на надоместоците на членовите на Советот и предвидува  право  на надомест  за присуство на седници  и надоместок на патните и дневните трошоци.
Член 100 од Законот за локална самоуправа (“Службен весник на РМ” број 05/02), предвидува дека надоместокот за патни и дневни трошоци на членовите на советот, ќе се утврдуваат според прописите за државните службеници. 
Одредбите од Статутот на Општина Аеродром наведени како основ за донесување на оваа одлука, се однесуваат на можноста за формирање на постојани и привремени комисии на Советот, за прашањата по кои истите расправаат, а во член 46 од Статутот е определена надлежноста на Комисијата за мандатни и имунитетни прашања. Меѓу другото со овој член е предвидено дека Комисијата определува плати, надоместоци, и други примања на избраните и именуваните лица како и ја определува висината на надоместокот на патните и дневните трошоци на членовите на советот, како и трошоци направени во извршувањето на задачите што ги доверил Советот. 
По однос на цитираните одредби од Статутот на Општина Аеродром, како подзаконски акт, истиот  треба да е во согласност пред се со одредбите на Законот за локалната самоуправа, бидејќи во овој закон како и со останатите законски прописи  веќе се утврдени основите по кои членовите на Советот го остваруваат своето право на надоместок. 
Во член 1 од на Одлуката за утврдување на надоместоци на членовите на Совет на Општина Аеродром за седници на работните тела, се предвидува на членовите на советот на Општина Аеродром  да им се утврдува надомест за работа на седница на работните тела во износ од 20% од просечната месечна нето плата во РМ исплатена во последните три месеци, без оглед на бројот на одржани седници, за секоја седница пооделно.
Во член 2 од истата одлука е предвидено дека членовите на советот на Општина Аеродром им се утврдува надомест  на дневни трошоци во износ од 800,00 денари без оглед на бројот на одржани седници, за секоја Комисија пооделно.
Овие два члена од Одлуката за утврдување на надоместоци на членовите на Совет на Општина Аеродром за седници на работните тела, се во спротивност со одредбите од Законот за локална самоуоправа  (“Службен весник на РМ”бр.05/02), бидејќи истиот  во членовите 45 и 100 предвидува членовите на совет да имаат право на надоместок за присуство на седници најмногу до 30% од просечната нето плата во Република Македонија исплатена во последните три месеци, како и право на надомест на патни и дневни трошоци, според прописите за државни службеници. Наведените одредби не предвидуваат  посебно право на надоместок на членовите на совет: за присуство на седници, учество во работа на работните тела на совет, за извршување на задачите кои ќе ги довери советот и сл. 
Членот 6 од Одлуката предвидува дека истата ќе се применува од 01.07.2006 година иако е донесена на 19.07.2006 година. Согласно член 52 од Уставот на Република Македонија, законите и прописите се објавуваат пред да влезат во сила.Во став 3 од истиот член се предвидува дека законите и прописите не можат да имаат повратно дејство, освен по исклучок, во случаи кога тоа е поповолно за граѓаните.
  Со оглед на сето погоре изнесено, очигледно е дека донесената одлука е во спротивност  пред се со член 52 од Уставот на РМ, бидејќи не станува збор за примена на повратно дејство на пропис кој е поповолен за граѓаните, туку за пропис преку кој определена група се стекнува со поголеми привилегии на штета на граѓаните на Општина Аеродром, но воедно е во спротивност и со погорецитираните законски одредби од Законот за локална самоуправа, поради што донесувам решение како во диспозитивот.    
Број 08-3487/1                                                                       ГРАДОНАЧАЛНИК

24 јули  2006 година                                                         Кирил Тодоровски с.р.
Скопје
Врз основа на член 51 од Законот за локална самоуправа (“Службен весник на РМ”бр.05/02) и член 54 од Статутот на Општина Аеродром (“Службен гласник на град Скопје” бр.07/05), Градоначалникот на Општина Аеродром на ден 24.07.2006 година го донесе следното 

Р Е Ш Е Н И Е
5. Се запира објавувањето на Одлуката за утврдување на месечните трошоци и надоместоци на Градоначалникот и Претседателот  на Совет на Општина Аеродром и на координатори на советнички групи, донесена на триесет и шестата  седница  на Советот на Општина Аеродром, одржана на 19.07.2006 година.
6. Ова решение стапува во сила со денот на објавувањето.
О б р а з л о же н и е
На XXXVI седница на советот на Општина Аеродром, одржана на 19.07.2006 година, како точка   на дневниот ред  беше разгледана Одлуката за утврдување на месечните трошоци и надоместоци на Градоначалникот и Претседателот  на Совет на Општина Аеродром и на координатори на советнички групи, предложена од страна на Комисијата за мандатни и имунитетни прашања, избор и именувања при Советот на Општина Аеродром.Советот предложената одлука ја изгласа и донесе со мнозинство гласови.
Одлуката се повикува на член 43 став 1, в.в. со член 45 од Законот за локална самоуправа ( “Сл. весник на РМ” број 05/02), кој ги регулира правата  и должностите на членовите на Советот и тоа правото да присуствуваат и да учествуваат во работата на Советот и на неговите постојани и повремени комисии. 
Членот 45 од Законот за локална самоуправа се однесува на регулирање на надоместоците на членовите на Советот и предвидува  право  на надомест  за присуство на седници  и надоместок на патните и дневните трошоци.
Член 100 од Законот за локална самоуправа (“Службен весник на РМ” број 05/02), предвидува дека надоместокот за патни и дневни трошоци на членовите на советот, ќе се утврдуваат според прописите за државните службеници. 
Одредбите од Статутот на Општина Аеродром наведени како основ за донесување на оваа одлука, се однесуваат на можноста за формирање на постојани и привремени комисии на Советот, за прашањата по кои истите расправаат, а во член 46 од Статутот е определена надлежноста на Комисијата за мандатни и имунитетни прашања. Меѓу другото со овој член е предвидено дека Комисијата определува плати, надоместоци, и други примања на избраните и именуваните лица како и ја определува висината на надоместокот на патните и дневните трошоци на членовите на советот, како и трошоци направени во извршувањето на задачите што ги доверил Советот.
 По однос на цитираните одредби од Статутот на Општина Аеродром, како подзаконски акт истиот  треба да е во согласност пред се со одредбите на Законот за локалната самоуправа, бидејќи во овој закон како и со останатите законски прописи веќе се утврдени основите по кои членовите на Советот го остваруваат своето право на надоместок. 
Во погоренаведените одредби врз основа на кои е донесена одлуката, никаде не се предвидува правото на месечни трошоци и надоместоци за Градоначалникот и Претседателот  на Совет на Општина Аеродром и на координатори на советнички групи.
Член 2 од Одлуката за утврдување на месечните трошоци и надоместоци на Градоначалникот и Претседателот  на Совет на Општина Аеродром и на координатори на советнички групи, предвидува  дека на Градоначалникот на Општина Аеродром, за учество, организирање и работа на седници и работни тела на Советот на Општина Аеродром, му се утврдува месечен надоместок во износ од 30.000 денари.
Член 3 од Одлуката предвидува  дека на Претседателот на Советот за учество, организирање и работа на седници и работни тела на Советот на Општина Аеродром, му се утврдува месечен надоместок во износ од 10.000 денари.
Во член 4 од истата одлука е предвидено на координаторите на советничките групи, за  учество, организирање и утврдување на дневен ред на седниците  им се утврдува месечен надоместок во износ од 1.500 денари.
Со член 45 од Законот за локална самоуправа самоуправа (“Службен весник на РМ”бр.05/02), се предвидува право на надоместок за присуство на седници на членовите на Совет, а не се предвидува такво право за градоначалникот. Дотолку повеќе што во член 52 од истиот закон, е предвидено дека функцијата градоначалник се извршува професионално, за што градоначалникот има право на плата и надоместоци на плата утврдени со Законот за платите и другите надоместоци на пратениците  во Собранието на Република Македонија и другите избрани и именувани лица во Републиката.
Врз основа на одредбите на Законот за локална самоуправа, Претседателот на Совет е член на советот и како таков може да има право на надоместок како и другите советници, но не и на дополнителен месечен паушал, како што се предвидува со цитираната одлука. 
       
Исто така, Законот за локална самоуправа не предвидува посебно право на надоместок на членовите на Советот (координатори), за учество во изготвување и проучување на материјали за советот, со што предвидениот износ од 1.500,00 денари, утврден со одлуката е во спротивност со одредбите од погоренаведениот закон.
Членот 5 од Одлуката предвидува дека истата ќе се применува од 01.07.2006 година, иако е донесена на 19.07.2006 година. Согласно член 52 од Уставот на Република Македонија, законите и прописите се објавуваат пред да влезат во сила. Во став 3 од истиот член се предвидува дека законите и прописите не можат да имаат повратно дејство, освен по исклучок, во случаи кога тоа е поповолно за граѓаните.
  Со оглед на сето погоре изнесено, очигледно е дека донесената одлука е во спротивност  пред се со член 52 од Уставот на РМ, бидејќи не станува збор за примена на повратно дејство на пропис кој е поповолен за граѓаните, туку за пропис преку кој определена група се стекнува со поголеми привилегии на штета на граѓаните, но воедно е во спротивност и со погорецитираните законски одредби од Законот за локална самоуправа, поради што донесувам решение како во диспозитивот.    
Број 08-3489/1                                                                       ГРАДОНАЧАЛНИК

24 јули  2006 година                                                         Кирил Тодоровски с.р.
Скопје
Врз основа на член 51 од Законот за локална самоуправа (“Службен весник на РМ”бр.05/02) и член 54 од Статутот на Општина Аеродром (“Службен гласник на град Скопје” бр.07/05), Градоначалникот на Општина Аеродром на ден 24.07.2006 година го донесе следното 

Р Е Ш Е Н И Е
7. Се запира објавувањето на Одлуката за утврдување на надоместоци за патни и дневни трошоци за членовите кои учествуваат при склучување  на бракови во матичната служба на Град Скопје, донесена на триесет и шестата  седница  на Советот на Општина Аеродром, одржана на 19.07.2006 година.
8. Ова решение стапува во сила со денот на објавувањето.
О б р а з л о же н и е
На XXXVI седница на советот на Општина Аеродром, одржана на 19.07.2006 година, како точка   на дневниот ред  беше разгледана Одлуката за утврдување на надоместоци за патни и дневни трошоци за членовите кои учествуваат при склучување  на бракови во матичната служба на Град Скопје предложена од страна на Комисијата за мандатни и имунитетни прашања, избор и именувања при Советот на Општина Аеродром. Советот предложената одлука ја изгласа и донесе со мнозинство гласови.
Член 1 од Одлуката предвидува дека на членовите на Советот на Општина Аеродром  кои учествуваат при на склучување на бракови во матичната служба на Град Скопје,  им се утврдува паричен надоместок за патни и дневни трошоци, за деновите во кои учествуваат во работата на матичната служба во износ од 1.200,00 денари.
Со член 2 од Одлуката се предвидува дека истата ќе се применува од 01.07.2006 година, иако е донесена на 19.07.2006 година. 
Согласно член 52 од Уставот на Република Македонија, законите и прописите се објавуваат пред да влезат во сила. Во став 3 од истиот член се предвидува дека законите и прописите не можат да имаат повратно дејство, освен по исклучок, во случаи кога тоа е поповолно за граѓаните. На ова е укажано од страна на Уставниот суд во Одлуката  У. бр.130/2005 од 08.03.2006 година.
 Одлуката за утврдување на надоместоци за патни и дневни трошоци за членовите кои учествуваат при склучување  на бракови во матичната служба на Град Скопје, се заснова на член 29 од Законот за семејство, во кој е предвидено дека бракот се склучува во присуство на лицата кои сакаат да склучат брак, одборникот во собранието на општината што тоа ќе го определи, двајца сведоци и матичарот. Во ниедна од цитираните одредби што претставуваат основ за донесување на оваа одлука, не се предвидува дека на членовите на Советот на Општина Аеродром кои учествуваат при на склучување на бракови, им се утврдува паричен надоместок за патни и дневни трошоци, за деновите во кои учествуваат во работата на матичната служба. Покрај тоа, надоместок за членовите кои учествуваат во склучување на бракови, веќе им е утврден износ како членови на совет, така што во истите се утврдени и трошоците за нивното учество во работата во матичната служба. Во прилог на ова говорат, и предходни укажувања на Уставниот суд по однос на ова прашање содржани во Одлуката  У. бр.130/2005 од 08.03.2006 година, во кои стои дека не се предвидува надоместок за членовите на советот   кои учествуваат во склучувањето на бракови.
Со оглед на сето погоре изнесено, очигледно е дека донесената одлука е во спротивност  пред се со член 52 од Уставот на РМ, бидејќи не станува збор за примена на повратно дејство на пропис кој е поповолен за граѓаните, туку за пропис преку кој определена група се стекнува со поголеми привилегии на штета на граѓаните, но воедно е во спротивност и со погорецитираните законски одредби, поради што донесувам решение како во диспозитивот.    
Број 08-3490/1                                                                       ГРАДОНАЧАЛНИК

24 јули  2006 година                                                         Кирил Тодоровски с.р.
Скопје
Врз основа на член 51 од Законот за локална самоуправа (“Службен весник на РМ”бр.05/02) и член 54 од Статутот на Општина Аеродром (“Службен гласник на град Скопје” бр.07/05), Градоначалникот на Општина Аеродром на ден 24.07.2006 година го донесе следното 

Р Е Ш Е Н И Е
9. Се запира објавувањето на Одлуката за укинување на Одлуката за утврдување на најголем број одржани седници на Совет, донесена на триесет и шестата седница на Советот на Општина Аеродром, одржана на 19.07.2006 година.
10. Ова решение стапува во сила со денот на објавувањето.
Образложение

На XXXVI седница на Советот на Општина Аеродром, одржана на 19.07.2006 година, Советот на Општина Аеродром ја укина Одлуката за утврдување на најголем број на одржани седници на Совет, со  број 07-1767/4 од 27.04.2006 година, донесена на дваесет и осмата седница на Совет на Општина Аеродром.

Во член 1 од Одлуката за утврдување на најголемиот број на одржани седници на Совет е предвидено дека надоместокот на членовите на Советот на Општина Аеродром ќе се утврдува согласно работата на седници на советот, при што советот ќе одржи најмногу три седмици месечно. 

Советот на XXXVI седница, со Одлука ја укина Одлуката за утврдување на најголемиот број на одржани седници на Совет, со очигледна намера да преку одржување на што поголем број на седници на советот, да се достигне повисок износ на паричниот надоместок на членовите на Советот по сите основи.

Укинувањето на оваа Одлука од страна на Советот, ќе има за последици  закажување на огромен број на седници на Советот на Општина Аеродром, што претставува диретно кршење на член 39 од Законот за локална самоуправа, со кој е превидено дека денот, часот и местото на одржувањето на седниците на советот, како  и предлогот на дневниот ред по кој ќе се работи задолжително се објавуваат најдоцна седум дена пред денот на одржување на седницата. Со член 59 од Деловникот на Советот на Општина Аеродром, број 07-512/3 од 22.02.2006 година, е предвидено дека покана за седница на Совет им се испраќа на сите членови на Советот, најдоцна 7 дена пред денот определен за одржување на седницата. Заедно со поканата, на членовите на Советот им се доставува предлог на дневен ред и соодветен материјал за прашањата што се предлагаат на дневен ред.
  
Имајќи во предвид дека пред одржувањето на секоја седница на Совет од страна на стручните служби во општинската администрација,  потребно е претходно да се изготват материјалите по кои ќе се расправа на седница, како и да се создадат оптимални услови за одржување на истата, објективно  е невозможно одржување на  повеќе од три седници на Совет месечно, што беше предвидено со Одлуката за утврдување на најголемиот број на  одржани седници на Совет.
 Со оглед на сето погоре изнесено, очигледно е дека донесената Одлуката за укинување на Одлуката за утврдување на најголем број одржани седници е во спротивност со одредбите од Законот за локална самоуправа, како и со одредбата од Деловникот на Советот на Општина Аеродром,  поради што донесувам решение како во диспозитивот.    

